
 
 

INTRODUSAUN 

Hanesan ita hotu hatene katak papél prinsipál ADN, I.P tuir dekretu lei no. 60/2020 nian maka halo verifikasaun no sertifikasaun 

pagamentu ba projetu konstrusaun ne´ebé mak financia husi Orsamentu Estadu nian. 

Ho ida ne’e maka sai hanesan razaun ADN, I.P nian atu nafatin disponibiliza informasaun sira relasiona ho infraestrutura. Iha 

produsaun livro mapa distansia Quarry tinan 2021 fornese ona informasaun kona ba fatin ou sítiu Quarry no distansia husi Quarry ba 

munisipiu to’o postu administrativu. Iha livru Edisaun foun ida ne’e sei atualiza dadus to’o iha Suku inklui, dadus sítiu Quarry no 

distánsia husi kada Quarry ba fatin destinasaun iha Municipiu hotu-hotu exklui RAEOA no Atauro. Dadus sira ne’e importante tebes ba 

entidade sira ne´ebé maka envolve a’an iha area infraestrutura, tamba iha prosesu verifikasaun Presu Unitáriu Materiál Lokál kompostu 

mos komponente rua maka hanesan: Presu Materiál Lokál (raihenek, fatuk no britas) ho Kustu Transporte, baseia ba razaun hirak ne’e 

presiza tebes atu identifika distánsia husi Quarry to´o iha fatin destinasaun konstrusaun atu bele assegura lalaok projeitu sira. 

Levantamentu dadus hirak ne’e prepara husi ekipa ADN, I.P liu husi Unidade de Estudo e Desenvolvimento de Competências 

(UEDC) ne´ebé utiliza Aplikasaun Geotraker, no prosesu input data ho programa QGIS no produsaun formatu Mapa utiliza Google 

Earth ho sistema referensia koordinat WGS 84/UTM Zone 51s.  

Ikus liu ami nu´udar ema umanu, rekoñese katak livru ne´e sei iha limitasaun barak hare’e husi aspetu material, sistemátika, 

estrutura eskrita nomós gramátika. Tamba ne´e ami nakloke ba simu krítika no konsellu husi letór no uzuáriu sira, ho objetivu atu hadi´a 

no kompleta liu tán módulu ida ne´e iha futuru, ba apoiu tomak ami hato’o obrigado barak. 

 

Díli, 03 Julho 2023 

 

Mariano Renato Monteiro da Cruz, ST., M. Eng. 

Diretór Ezekutivu –ADN I.P 

